
____________________________________________________________________________ 

“ILLYRIAN GUARD” SH.A 

Nr. ______ Prot.                             Tiranë, me ____.____.2023 

 

         Miratohet 

ADMINISTRATORI 

       Robert LILI 
 

PROCES  VERBAL datë __.__.2023 

PROCESVERBAL – Tipi i kontratës - Shërbim 

 

 

PËR ARGUMENTIMIN DHE MIRATIMIN E KRITEREVE PËR KUALIFIKIM 

(Ky procesverbal është për efekt publikimi bashkë me dokumentet e tenderit) 

 

 

OBJEKTI I PROCEDURËS: 

 

“Software profesional për sistemet e vëzhgimit të Illyrian Guard ShA”. 

 

KODI PËRKATËS NË FJALORIN E PËRBASHKËT TË PROKURIMIT (CPV): 

 

Programim te programeve kompjuterike dhe konsulence – 72200000-7 

 

VLERA E FONDIT LIMIT: 9,916,667 (nëntë milion e nëntëqind e gjashtëmbëdhjetë mijë e 

gjashtëqind e gjashtëdhjetë e shtatë) Lek pa TVSH 
 

Sigurimi i ofertës 2%  e fondit limit  sipas nenit 30, pika 3 te VKM nr. 285, datë 19.05.2021, 

është 198,333.34  (njëqind e nëntëdhjetë e tetë mijë e treqind e tridhjetë e tre pikë tridhjetë e 

katër) Lekë. 

 

 

Në bazë të Ligjit nr. 162/2020 “Për prokurimin publik”, nenit 21, pika 2, VKM nr. 285, datë 

19.05.2021 “Për miratimin e rregullave të prokurimit publik” i ndryshuar, nenit 2, pika 2/c dhe 

nenit 78, pika 2, të autoriteti/enti kontraktor Shoqëria “Illyrian Guard” ShA ka hartuar 

procesverbalin për argumentimin dhe miratimin e specifikimeve teknike dhe kritereve për 

kualifikim për procedurën e sipërcituar, me përmbajtjen si më poshtë: 

2. KRITERET E VEÇANTA TË KUALIFIKIMIT 

Në zbatim të Urdhërit të Prokurimit nr. 873, datë  17.07.2023 “Për procedurën e prokurimit me 

objekt “Software profesional për sistemet e vëzhgimit të Illyrian Guard ShA””,  është ngritur 

Njësia e Prokurimit për hartimin e kritereve të veçanta, në mbështetje të termave të referencës dhe 

fondit limit. Propozojmë kriteret e veçanta të kualifikimit si më poshtë vijon: 

1. Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 9. 

Argumentimi: Ky kriter u vendos me mbështetje në nenet  76  dhe 82 të Ligjit nr. 162/2020 “Për 

Prokurimin Publik“, dhe nenin 26 te VKM nr. 285, date 19.05.2021 ”Për Miratimin e Rregullave 

të Prokurimit Publik”, në të cilën është e përcaktuar se: “1. Bashkë me dorëzimin e kërkesave për 

pjesëmarrje ose të ofertave, autoriteti/enti kontraktor pranon si provë paraprake, në vend të disa 

vërtetimeve të lëshuara nga autoritetet publike ose palë të treta, formularin përmbledhës të 

vetëdeklarimit, sipas pёrcaktimit nё nenin 82, tё LPP-së, dhe nё kёto rregulla”. 

b. Sigurimin e Ofertës, sipas Shtojcës 3.  

Argumentimi: Ky kriter u vendos sipas nenit 83/1 të Ligjit 162/2020 “Për Prokurimin Publik”, në 

të cilën është e parashikuar se: Autoriteti kontraktor duhet të kërkojë paraqitjen e sigurimit të 

ofertës nga ofertuesit në të gjitha llojet e procedurave të prokurimit, me përjashtim të procedurave 

të prokurimit me vlerë të vogël. Si dhe nenit 83/2 ku përcaktohet se: “Autoriteti ose enti kontraktor 

duhet të specifikojë në dokumentet e tenderit:a) vlerën e kërkuar të sigurimit të ofertës, e cila duhet 

të jetë 2% e vlerës së përllogaritur të kontratës;b) çdo kërkesë për natyrën dhe formën e sigurimit 

të ofertës”, si dhe në nenin 30 të VKM nr 285 datë 19.05.2021 “Për Miratimin e Rregullave të 

Prokurimit Publik”. 

 

2. Ofertuesi duhet të paraqesë: 

2.1 Kapaciteti ekonomik dhe financiar :      

2.2.1 Për të provuar kapacitetet financiare dhe ekonomike, Operatorët Ekonomikë duhet të 

paraqesin vërtetim për xhiron vjetore për vitet financiare 2020, 2021, 2022 ku vlera e xhiros për 

të paktën një nga vitet e periudhës së kërkuar duhet të jetë jo më e vogël se 20 % e fondit limit. 

Argumentim:  Kërkesa e mësipërme është përcaktuar bazuar në nenin 77, pika 3, të Ligjit nr. 162, 

datë 23.12.2020 “Për prokurimin publik” dhe në nenin 43, pika 1, neni 55 i VKM nr. 285, datë 

19.05.2021 “Për miratimin e Rregullave të Prokurimit Publik” i ndryshuar si dhe në legjislacionin 

e fushës ne fuqi, përkatësisht në Ligjin nr. 8438, datë 28.12.1998 "Për tatimin mbi të ardhurat", i 

ndryshuar, VKM nr. 922 datë 29.12.2014 "Për deklarimin e detyrueshëm të deklaratave tatimore 

dhe të dokumenteve të tjera tatimore, vetëm nëpërmjet formës elektronike", si dhe në Udhëzimin 

e Ministrit të Financave nr. 5, datë 30.01.2006, "Për tatimin mbi të ardhurat", i ndryshuar. 

Përcaktimi i vlerës është bërë brenda kufirit të vlerës të përcaktuar në rregullat e prokurimit publik 

dhe paraqitja e një dëshmie të lëshuar nga administrata tatimore vërteton besueshmërinë dhe 

kapacitetet financiare që ka një Operator Ekonomik ofertues nëpërmjet xhiros të realizuar në një 

nga këto vitet e fundit. Është e rëndësishme që ofertuesi  para se të dorëzojë ofertën të kuptojë dhe 

të vlerësojë aftesitë/mundësitë e tij që lidhen me kapitalin e nevojshëm për ekzekutimin me sukses 

të një kontrate të kësaj përmase që AK po prokuron. 

Me anë të këtij kriteri kërkohet që operatorët ekonomikë të dëshmojnë që kanë kapacitetin e 

nevojshëm ekonomik dhe financiar për të zbatuar kontratën. 

 

2.2.2 Për të provuar kapacitetet financiare dhe ekonomike, Operatorët ekonomikë duhet të 

paraqesin bilancet vjetore, për vitet financiare 2020, 2021, 2022 të shoqëruara me Akt Ekspertizën 

e Ekspertit Kontabël të Autorizuar, në rastin kur janë në kushtet e përcaktimeve ne perputhje me 

Ligjin nr.10091, date 05.03.2009 "Per auditimin ligjor, organizimin e profesionit te ekspertit 

kontabel te regjistruar dhe te kontabilistit të miratuar", i ndryshuar, Kreu V, neni 41, pika c. Kjo 

kërkesë konsiderohet e përmbushur nëse në dy bilance të njëpasnjëshme, nuk ka raport negativ 

ndërmjet aktivit dhe pasivit.  

Argumentimi: Ky kriter është jo diskriminues, është në përpjesëtim me natyrën dhe përmasat e 

kontratës dhe demonstron se Operatori Ekonomik ka aftësi financiare për të zbatuar kontratën me 

sukses sipas një standardi të kërkuar cilësie. Gjithashtu ky kriter është vendosur referuar nenit 77 

pika 3, e LPP nr.162, datë 23.12.2020 “Për Prokurimin Publik” dhe nenit 43 te VKM-së Nr.285, 

datë 19.5.2021 “Për Miratimin e Rregullave të Prokurimit Publik”, si dhe bazuar në Ligjin 

nr.10091, datë 05.03.2009 "Për auditimin ligjor, organizimin e profesionit të ekspertit kontabël të 

regjistruar dhe të kontabilistit të miratuar", i ndryshuar, Kreu V, neni 41, pika c. 

 

2.3 Kapaciteti teknik. 

Përsa i përket kapacitetit teknik, Operatori/ët Ekonomikë duhet të përmbushë/in kërkesat e 

mëposhtme: 

 2.3.1 Për të provuar përvojën e mëparshme, Operatori Ekonomik duhet të paraqesë dëshmi për 

realizimin me sukses të një ose disa kontratave te mëparshme të ngjashme, të kryera gjatë 

tre viteve të fundit në një vlerë jo më të vogël se 20% të vlerës së përllogaritur të kontratës 

që prokurohet, që është realizuar gjatë tri viteve të fundit nga data e shpalljes së njoftimit 

të kontratës.  

a) Operatori Ekonomik për përvojën e mëparshme të realizuar me një ent publik duhet të 

paraqesë vërtetime të lëshuara nga enti publik për përmbushjen me sukses të kontratës ku 

të shënohen: vlera, afati i përfundimit të kontratës dhe/ose fatura tatimore të shitjes, të 

plotësuara sipas kërkesave të legjislacionit në fuqi ku shënohen datat, shumat dhe sasitë e 

mallrave të furnizuara. 

b) Në rastin e përvojës së mëparshme të realizuar me sektorin privat, Operatori Ekonomik do 

ta vërtetojë këtë furnizim duke paraqitur faturat të plotësuara sipas kërkesave të 

legjislacionit në fuqi, dhe të deklaruara në organet tatimore  ku shënohen datat, shumat dhe 

sasitë e mallrave të furnizuara. 

 

Argumentim:  Kërkesa e mësipërme është përcaktuar bazuar në nenin 77 të Ligjit nr. 162, datë 

23.12.2020 “Për prokurimin publik” dhe nenin 55, pika 4/b, të VKM nr. 285, datë 19.05.2021 “Për 

miratimin e Rregullave të Prokurimit Publik”. Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që shërbimet e mëparshme të ngjashme të jenë ne vlerën jo më pak se 20% të vlerës së 

fondit limit, që është brenda vlerës kufi të përcaktuar në nenin e sipërcituar. Vendosja e këtij kriteri 

bëhet me qëllim krijimin e bindjes tek Autoriteti Kontraktor, për aftësinë teknike të OE ofertues, 

nëpërmjet përvojave të duhura, që janë në përpjesëtim me natyrën e objektit të prokurimit dhe që 

ka aftësinë e duhur për zbatimin e kontratës siç është parashikuar nga AK. 

2.3.2 Operatori Ekonomik duhet të ketë dhe të paraqesë certifikatat e konformitetit me  

Standardet ISO si më poshtë: 

- ISO 20000-1 mbi “Menaxhimin e shërbimit” ose ekuivalent.   

 

Argumentimi: Kërkesa e mësipërme bazohet në nenin 79 të  ligjit nr. 162, datë 23.12.2020 “Për 

prokurimin publik” dhe neni 44 të VKM nr. 285, datë 19.05.2021 “Për miratimin e rregullave të 

prokurimit publik”, është kërkuar kjo certifikatë me qëllim që operatorët ekonomikë që do të 

zbatojnë kontratën të jenë certifikuar në menaxhimin e shërbimeve në teknologjinë e 

informacionit. Përmbushja e standartit ISO 20000-1 është thelbësore, dhe siguron menaxhimin e 

shërbimeve që parashikon kontrata. Ky lloj certifikimi garanton Autoritetin Kontraktor se 

Operatori Ekonomik ka të implementuar një sistem menaxhimi të shërbimeve dhe zbatimin e 

kontratës në tërësi e rrjedhimisht dhe përmbushjen e saj sipas të gjitha standardeve të shërbimit. 

Sistemi i menaxhimit te shërbimeve te IT konfirmon angazhimin e operatorit ekonomik për të 

ofruar dhe përmirësuar vazhdimisht cilësinë e shërbimeve.  

Ofrimi i shërbimit, i përket fushës se Teknologjisë së Informacionit dhe është e nevojshme pajisja 

me këtë ISO nga kompania ofertuese për realizimin ne mënyrë efikase dhe në përputhje me 

kërkesat e “Illyrian Guard” ShA. ISO 20000-1 është standardi ndërkombëtar për Menaxhimin e 

Shërbimit të Teknologjisë së Informacionit (ITSM) i pranuar nga shumica e vendeve të botës. 

Standardi përshkruan një seri procesesh menaxhimi të krijuara për të ndihmuar kompanitë të 

ofrojnë shërbime më efektive të IT (si për ato brenda kompanisë ashtu edhe për klientët e tyre), 

cila  jep metodologjinë dhe kornizën për të ndihmuar kompanitë të menaxhojnë ITSM. Me kërkesat 

e standardit kompanitë aplikojnë praktikat më të mira, duke ndihmuar në përmirësimin e ofrimit 

të shërbimeve IT. 

- ISO 9001 mbi “Sistemet e menaxhimit të cilësisë” ose ekuivalent.  

Argumentimi: Kërkesa e mësipërme bazohet në nenin 79 të  Ligjit nr. 162, datë 23.12.2020 “Për 

prokurimin publik” dhe nenit 44  të VKM nr. 285, datë 19.05.2021” Për miratimin e rregullave të 

prokurimit publik”, është kërkuar kjo certifikatë me qëllim që operatorët ekonomikë që do të 

zbatojnë kontratën të jenë certifikuar në sistemin e menaxhimit të cilësisë. 

Përmbushja e standardit ISO 9001 është thelbësore, dhe siguron menaxhimin e cilësisë së mallrave 

që parashikon kontrata. Ky lloj çertifikimi garanton Autoritetin Kontraktor se Operatori Ekonomik 

ka të implementuar një sistem menaxhimi të cilësisë për sherbimet e ofruara dhe zbatimin e 

kontratës në tërësi e rrjedhimisht dhe përmbushjen e saj sipas të gjitha standardeve të cilësisë. 

Nisur nga proceset e punës dhe shërbimeve që ai ofron, gjykohet e arsyeshme që Operatori 

Ekonomik proceset e punës së tij, t’i bazojë në standarde botërore, të cilat në mënyrë direkte 

ndikojnë në cilësi, shpejtësi,  efikasitet dhe të shërbimeve të ofruara. 

Sistemi i menaxhimit të cilësisë siguron që Operatori Ekonomik zotëron aftësitë për të ofruar 

shërbime që plotësojnë pritshmëritë kërkesat dhe specifikimet e klientit përmes aplikimit efektiv 

dhe cilesor të tij. 

- ISO 27001, për menaxhimin e sigurisë së informacionit ose ekuivalent.  

Argumentimi: Kërkesa e mësipërme bazohet në nenin 79 të ligjit nr. 162, datë 23.12.2020 “Për 

prokurimin publik”, nenit 44  të VKM nr. 285, datë 19.05.2021 “Për miratimin e rregullave të 

prokurimit publik”, është kërkuar kjo certifikatë me qëllim që Operatori Ekonomik që do të zbatojë 

kontratën të jetë i certifikuar në sigurine e informacionit. 

Përmbushja e standardit ISO 27001 është thelbësore, dhe siguron menaxhimin e të dhënave në 

mënyrën e duhur. Ky lloj çertifikimi garanton Autoritetin Kontraktor se Operatori Ekonomik 

përmbush standardet për sigurinë e informacionit gjatë zbatimit të kontratës. Sistemi i menaxhimit 

të sigurisë së informacionit siguron që Operatori Ekonomik aplikon, mirëmban dhe përmirëson në 

mënyrë të vazhdueshme një përqasje sistematike në menaxhimin e informacionit sensitiv me fokus 

tek siguria.  

Çertifikatat  më sipër, duhet të jenë të lëshuara nga organe të vlerësimit të konformitetit, të 

akredituara nga organizëm kombëtar i akreditimit, ose nga organizma ndërkombëtarë akreditues 

të njohur nga Republika e Shqipërisë. Certifikatat ISO duhet të jenë brenda periudhës së 

vlefshmërisë. Ne rastin e Bashkimit te Operatorëve Ekonomikë, secili operator ekonomik duhet të 

disponojë certifikatat ISO sipas zërave/shërbimeve/mallit që do të marrë përsipër të realizojë. 

2.3.3. Operatori Ekonomik për të vërtetuar që ka kapacitete njerëzore profesionale të 

mjaftueshme për realizimin në kohë dhe sipas specifikimeve teknike të projektit, duhet të ketë të 

paktën për 3 muajt e fundit: 

Të paktën 3 (tre) Inxhinierë të diplomuar në Inxhinieri Informatike/ 

Kompjuterike/Elektronike/Telekomunikacioni, të cilët të jenë gjithashtu të certifikuar nga 

prodhuesi i software dhe të figurojnë në listpagesa për periudhën e kërkuar. 

Për punonjësit e mësipërm Operatori Ekonomik duhet të paraqesë: 

- Listëpagesat e punonjësve sipas formatit që kërkohet nga legjislacioni në fuqi vërtetuar me 

listëpagesat E-sig për 3 muajt e fundit; 

- Diplome; 

- Kontratë pune; 

- Çertifikatat e kërkuara. 

 

Argumentimi: Ky kriter është vendosur në përputhje me Nenin 77 pika 4, të Ligjit Nr. 162/2020 

“Për Prokurimin Publik”. Ky kriter mbeshtetet edhe ne Rekomandimin e APP Nr. 8197, datë 

03.09.2018 Prot “Mbi hartimin e kritereve per kualifikim për procedurat e prokurimit mallra, punë, 

shërbime”. Ky kriter gjen mbështetje edhe në VKM nr. 285, datë 19.05.2021 “Për Miratimin e 

Rregullave të Prokurimit Publik”, neni 41 “Kërkesa të veçanta për kontratat e shërbimeve”, pika 

4, për të vërtetuar disponimin e kapaciteteve të mjaftueshme në burime njerëzore si dhe për të 

provuar përshtatshmërinë profesionale dhe kapacitetet teknike me qëllim kryerjen me eficencë të 

veprimtarisë objekt prokurimi. Parashikimi i fushave të diplomimit në Inxhinieri Informatike/ 

Kompjuterike/Elektronike/Telekomunikacioni, i shërben gjithashtu perfshirjes të sa më shumë 

Operatorëve Ekonomike si pjesëmarrës në procedurë. 

 

2.3.4. Operatori Ekonomik duhet të jetë i autorizuar nga prodhuesi ose distributori i 

autorizuar, për shitjen e “Software profesional për sistemet e vëzhgimit”.Autorizimi duhet 

te permbaje te dhena te plota te prodhuesit si:telefon fax,e-mail,webside,kjo e nevojshme per 

autoritetin kontraktor ne rast verefikimi nga ana e tij , kurse ne rastin e autorizimit nga 

Distributori i Autorizuar do te paraqitet akt marveshja/akti perkates. 

Argumentimi: Kërkesa e mësipërme është përcaktuar bazuar në nenin 77 të Ligjit nr. 162, datë 

23.12.2020 “Për prokurimin publik”, në nenin 40, pika 8, të VKM nr. 285, datë 19.05.2021 “Për 

miratimin e Rregullave të Prokurimit Publik” ku citohet: “8. Autoriteti/enti kontraktor, përveç 

kërkesave të parashikuara në këtë nen, mund të përcaktojë kritere të tjera të veçanta, në varësi të 

objektit që prokurohet, të cilat i vlerëson të nevojshme për ekzekutimin me sukses të kontratës.”. 

Me anë të këtij kriteri kërkohet që operatorët ekonomikë të dëshmojnë që janë të autorizuar nga 

prodhuesi ose distributori i autorizuar për tregtimin e programit. Në këtë mënyrë Autoriteti 

Kontraktor ka garanci që po hyn në marrëdhënie kontraktuale me një operator ekonomik serioz në 

treg, që ka autorizim për kryerjen e aktivitetit objekt prokurimi dhe siguron lidhjen përkatëse me 

subjektin që ka dhënë autorizimin.  

 

2.3.5. Operatori Ekonomik ofertues duhet të paraqesë një deklaratë ku merr  përsipër 

zbatimin për të gjitha Kërkesat Funksionale dhe  Specifikimet Teknike të  kërkuara nga AK.   

Argumentim:  Ky kriter është jo diskriminues, është në përpjesëtim me natyrën dhe përmasat e 

kontratës dhe është përcaktuar në mënyrë që AK të ketë garanci që OE ofertues do të paraqesë 

shërbimet objekt prokurimi në cilësinë e kërkuar nga AK, do t’i përgjigjet kërkesave të AK në rast 

instalimi dhe riparimi defektesh me qëllim realizimin me sukses të kontratës dhe në mbështetje të 

nenit 77, të Ligjit Nr. 162/2020, datë 23.12.2020 “Për prokurimin publik” dhe të pikës 8 të Nenit 

40, të VKM Nr. 285, datë 19.05.2021 “Për miratimin e rregullave të prokurimit publik”. 

Të  gjitha dokumentet duhet të jenë origjinale ose kopje të noterizuara.  

Rastet e mosparaqitjes së një dokumenti ose dokumente false ose të pasakta, konsiderohen 

kusht për skualifikim. 


